
Damondas da baghegiar

Nr. 21/2023

Datum da publicaziun:  24-02-2023

Patrun: Vischnaunca Sumvitg, 7175 Sumvitg

Liug e parcella: Sumvitg-Sontget; 6320

Object: prolungaziun senda Sumvitg — Rabius tochen Via Cuntrin

lIs profils ein tschentai ed ils plans da construcziun ein deponi tier la canzlia commu-nala.
L’investa publica cuozza 20 dis dapi il datum da publicaziun.

Eventualas protestas encunter sura damonda da baghegiar ein d’inoltrar alla cumissiun da
baghegiar Sumvitg enteifer 20 dis dapi il datum da publicaziun.

Dils plans sa vegnir priu investa sin canzlia communala duront las uras da spurtegl.

Sumvitg, 24-02-2023 Cumissiun da baghegiar

Liug d’inscunter en cass d’urgenza

Per garantir la communicaziun ed igl agid en vischnaunca duront situaziuns d’'urgenza e
catastrofas vegn definiu loghens d’inscunter d’'urgenza. lls loghens d’inscunter ein buca
refugis da protecziun. Quels surveschan sulettamein per la communicaziun. Els loghens
d’'urgenza informescha la vischnaunca davart la situaziun actuala. La populaziun sa sedrizzar
en tals loghens per alarmar organisaziuns dalla glisch blaua. lls loghens d’urgenza vegnan en
funcziun mo tier in cass concret. Ei setracta da cass sco per exempel l'interrupziun dalla reit
da telefon e d’internet, tiaratriembels ni grevas malauras cun gronda forza da destrucziun.

Cura ch’il liug d’'urgenza vegn aviarts vegn communicau sin la pagina d’internet da nossa
vischnaunca, en las medias (gasettas, radio, tv) e sin Alertswiss (www.alertswiss.ch). Sin la
pagina d’internet www.notfalltreffpunkte.ch eis ei publicau nua ch’ils loghens d’urgenza
sesanflan. Ella vischnaunca Sumvitg sesanfla il post d’'urgenza en casa da scola Sumvitg.

Ulteriuras informaziuns davart il provediment d’'urgenza ein disponiblas sin
www.bevoelkerungsschutz.gr.ch.

Nus supplichein per enconuschientscha e stein per damondas bugen a Vossa disposiziun.

Sumvitg, 24-02-2023 Suprastonza communala

Uffeci civil Surselva
Mortori

Degonda Lucas, naschius ils 12-02-1929, morts ils 07-02-2023, staus sesents a Cumpdials.

Sumvitg, 24-02-2023 Controlla da habitonts


http://www.alertswiss.ch/
http://www.notfalltreffpunkte.ch/
http://www.bevoelkerungsschutz.gr.ch/

-2-
Serrada via Val Sumvitg

Ord motivs da segirtad resta la via Val Sumvitg serrada naven d'immediat sil tschancun da Val
anen per tut traffic.

Sumvitg, 24-02-2023 Departament traffic

Uniun purila Sumvitg

29avla radunonza generala, gievgia, ils 2 da mars 2023, las 20.00 en l'ustria dalla Staziun

a Cumpadials.

Tractandas:

1. Beinvegni ed appel

2. Elecziun da dus dumbravuschs

3. — Orientaziun Lag Salischinas e discussiun
— Informaziuns davart plazzas da cumpostar

. Prelecziun ed approbaziun dil protocol

. Rendaquen e rapport dils revisurs

. Rapport dalla presidenta

. Elecziuns

. Muttaziuns

. Program da lavur 2023

10. Orientaziuns

11. Varia

